
　〈習制誥于東閣景泰中進講讀學士兼中允天順初改通政左參兼禮侍郎入內閣尋陞翰林學士石曹寵用〉

　〈事知敬原朝衣靑袍亨笑曰行將爲公易緋原不答車修大明一統志充揔裁以母憂去道景州啟父窆歸合〉

　〈葬奉載舟中寢苫枕塊極哀毀竟病抵家尋卒得贈謚公在閣六年淸潔不苟取予性儉約身無綺紈篋中惟〉

　〈賜衣數襲子常廕試中書舍人舉順天鄕試歷官南太常卿有學行原與賢同在內閣賢通達應酧原守正持〉

　〈重故爵位所至不同〉

九月四日　皇太后孫氏崩尊謚曰孝恭章皇后○太傳

吏部尙書致仕王直卒年八十四贈太保謚文端

　〈建曰按孤樹裒談王抑庵還政歸泰和自有歎落花詩云散愛東園桃李花可堪飄蕩委泥沙人生榮謝皆如〉

　〈此不用臨流起嘆嗟愚謂抑庵自登進士卽入翰杖爲侍從三十餘年爲蒙幸十六年無一日不在寵榮之中〉

　〈晚年路三孤位一品垂八袠而後謝政五福極矣乃猶有飄蕩委泥沙之歎然則必如三楊之卒于位乃爲不〉

　〈飄委耶抑猶致恨於西楊之不與共政內閣而出理部事耶其戀戀如此宜其屈節於奸邪之專横而來何觀〉

　〈阿附之譏委靡於景泰之易儲而徒頓足於私室也嗚呼知足之義知止之節尙誰望耶〉

以項忠爲右副都御史廵撫陝西先是忠爲陝西按察使

適陝飢忠以拯民爲己任不待奏報輙發倉賑之聞繼母

喪軍民詣闕乞留詔奪服反任明年徵爲大理卿陝人復

赴闕借留　天子欲慰陝人乃有是命

　〈按正統未項襄祋以刑部員外郎扈從比征土木之敗爲虜所縶北去令忠餉馬諆歸久之忠伺便挾二良馬〉

　〈而南越四日馬疲遂棄馬步奔攀崖步澗凡七書夜達宣府親其足陷歲參刺者百數忠不知也及考李文達〉

　〈及目句書瑄當赤亦以部屬扈從瀕死而遠嗚呼土木之賓文武而是死于虜者何限非諸公之勲名事業有〉

　〈　　天　　　　　　定　　危　　　〉

--

癸未〈天順七年〉

二月會試塲屋災○是月晦夜空中有聲李賢密䟽曰無

言無形有聲謂之鼓妖上不恤民則有此異惟　陛下憫

念元元凡一切不便於民者悉皆停罷則災變具弭　上

覽之復命賢具寬恤事條密封以奏賢因疏十事上陳

上皆從之卽詔行天下賢又請罷江南所造段匹及磁器

清錦衣衛所監罪人止各邊守臣進貢及止下番所遣使

臣停中外買辦採辦　上不從賢執之數四　上不從止

取前十條行之左右見賢力爭皆寒悚同列亦爲賢懼賢

曰古之大臣知無不言今雖不能盡然至於利害繫國家

安危者豈可默默以苟祿位然　上知賢之深終不以爲

忤也

　〈廖道南曰嘉謀嘉猷入吿于內與颺言敷奏者不同內閣事功稱三楊一李然其所遭際可考也夫惟聲色不〉

　〈動而誠竟濳孚閱歷旣多而識見素定乃可以當此然亦難矣岳正在內閣嘗密言吉祥石亨罪惡二人譛之〉

　〈被黜有士人吿之曰先生犯孔子戒矣問之云何則曰未信而諫是也正曰臣被𥳑用置左右責任敎誡甚至〉

　〈敢不盡心若子以諫官處我則恐未然夫正之言誠是也沃心之論造膝之謀初不出于表暴而天下自陰受〉

　〈其毀此內閣之所以異於詩官也若宣廟委任楊李眞可謂萬世法〉

追謚宣德廢后靜慈仙師胡氏爲恭讓章皇后　孝恭皇

太后旣崩　錢皇后爲　上言胡后賢而無罪廢爲仙姑

其死也人畏　太后殮葬皆不如禮勸　上復其位號

